
domekako kontuak 

Harrotasuna eta erresumina 

D
agoen lekuan dagoela, oso harro 
egongo da bere herriaz» . Esaldi 
arruntegia litzateke, hitzez hitz 

Marixabel Lasak, ET Ak iazko udan hildako 
J.M. Jauregiren alargunak, esaldiaren sub
jektua ezinbestekoa delarik, igandeko hau
teskundeen emaitzez hausnartuz idatzia ez 
balitz. Eta funts-funtsean, ziurki egia ez ba
litz, nahiz eta datu soilen ikuspegitik nahi
ko ulertezina litzatekeen. Eta, batez ere,jo
era politiko askotako beste jende askoren 
sentipena ere laburbilduko ez balu. 

Benetan, maiatzaren 13ko hauteskun
deetan ezer transbersalik ikusi bazen, ha
rrotasun moduko horixe izan zen, espero 
zitekeen baino irabazleagoak eta espero 
baino galtzaileagoak uztartu dituena, ba
tzuek nahiz besteek atsegin ez zituzten es
trategia eta dinamiken porrota ospatzera 
bultzatuz. «Geure herriak ez digu kale 
egin» esaldi errepikatuan labur litekeena, 
iniziatiba politikoa eta antzeko kontzep
tuak erabiltzen oso ohituta ez daudenen ar
tean. Astotxoak izaki , kabestrutik erama
ten horren errazak ez garela alegia, batez 
ere aurrean amildegia dugunean. 

Ordainetan, erre sumin galanta ere bada. 
Euskal Herritik kanpora, beharbada, 
gehiago. Herri osoarenganako xenofobia 
izateko asko falta ez zaiona batzuetan . 
Gauza gehiegi metatu dira desafioan, batez 
ere «irabaztera kondenaturik» zeudela us
te zutenen aldetik; eta orain kitamendua ez 
da erraza. Norbanako protagonisten de
presioak (ez txantxetakoak, batzuek) erra
zago sendatuko dira, halere, bide bazterre
an kiskalita geratu diren estrategia eta la
nabesak baino. 

begi zeharka 

Buruhausteak 
Buruhausteak ez direla galtzaileenak baka
rrik izaten frogatzeko edo, irabazle nabar
mena eta amestu ere ezingo zuen eroso ta
sunez beste lau urtetarako lehendakari
tzan geratzen dena alferrikako endredo ba
tean sartu da Gorka Landabururen aurka
ko atentatu erraz bezain ulertezinaren 
beroaldian, elkarrizketa politikoetarako 
baldintzak ezartzeko kinada eginez hasi 
denean. Gobernua osatu, kontzertua nego
ziatu eta aurrekontuak egiten nahiko lan ez 
balu bezala. Bejondeiola Ibarretxeren 
zuhurtzia goraipatuari, igandeko emaitze
tatik ateratzen duen irakaspena trintxerak 

'MANE' 

Derrotaren garaipena 

E
txeko giltzekin eta senarekin bate
ra, final bat da gal daitekeen gauza
rik txarrena. Alferrik esango diote 

finalera heldu denari meritu izugarria duela 
inork espero ez zuen bide luze hori egin iza
nak, Inter bezalako taldeak kanporatu iza
nak ez duela preziorik: Oteizaren premisek 
(<<garrantzitsuena egindako bidea da, eta ez 
nora heltzen den bat edo zer lortzen duen») 
ez dute futbolean balio. ETBko kirol-esata
riek tragedia greziar baten moduko partida 
amaiera izan zela esan zuten, eta eskuak 
buruan eta begi tartean kokaturik negar egi
ten zuen marmorezko estatua greziarrik 
une honetan gogoan ez dudan arren, ez zi
tzaien arrazoi apur bat falta. Futbola, izan 
ere, gerran zeuden bi herrik asmatu zutela 

dio fabula zaharrak: elkarren kontra 
lehiatzen ziren ehunka pertsonako bi 
talde osatu zituzten, epikari forma 
eta kolore modernoagoak ematen 
hasteko garaia zelakoan. 

Manek Euskal Herritik kanpo lortu 
behar izan zuen arrakasta hemen 
aintzakotzat har zezaten. Gertatzen 
da. Igogailuzain gisa egin zen eza
gun: bigarren mailatik lehen mailara 
eramaten zituen taldeak, indar ae
rostatikoa zuten estrategia kontser
badore antzeko baina ziurrei jarraiki. 
Gero mailari eutsi behar zitzaion, ordea, 
eta hori ez zen beti hain erraza. Bere burua 
futbol entrenatzaile jotzen duen beste edo
nori bezala, ez zaio Maneri ere bere alderdi 

berregituratu egin behar liratekeela bada, 
eta ez gainditu eta ezabatu! 

Galtzaile nabarmenena den ezker aber
tzalean, aldiz , galera historikoaren bu
ruhaustearen larregi tasunagatik beharba
da, burua bera alde batera uztea erabaki 
dela ematen du, publikoki egin diren haus
narketak aintzakotzat hartu behar baditu
gu. Iazko martxokoetan txandapasa egin 
ondoren, hauteskunde hauexek ziren su
etenaren amaiera politikoki epaitzeko le
hen abagunea. Emaitzek nahiko argi adie
razten dute gero eta ezkorragoa dela ET A
ren jarduerarekiko jarrera eta une honetan 
ezker abertzalea inoiz baino harreman 

Legionarioen 
patua 

Partiduetan baino bizkorrago hasi da 
galtzaileen kitamendua prentsaren 
munduan. PSOEko zuzendaritza bil
du zen egun berean, Cebrianek PRI
SAren ikuspegi ezkorra plazaratu 
zuen, eta beste armada batzuetan 
ezkutuka hasi dira artillero bentzu
tuak erretagoardiara bidaltzen. Ha
rrapakinik lortu ezari, zaurien oina
zea gehituko zaio batzuetan. Savate
rren plagioak eta Entzutegi 
Nazionalaren erabakiak egutegi ber
tsuaren arabera haizatzen baitira. 

ahulagoan aurkitzen dela EAJ/EArekiko: 
1 14. Laurden-erdiaren bila joan behar ote 
du? 

Azkenik, espero zitekeen moduan, PP 
eta PSOEren arteko joint venture-ak nekez 
gaindituko du Euskal Herri osoari jotako 
OPAren porrota. Irabazle izatekotan egin 
eta hala ere zaila izan behar zuen operazio 
oportunista horri huts egin orduko ikusi 
zaizkio herrenak. Galiziako hauteskunde
en hurbiltasunak egiten zion itzalarekin 
bederen, bizirik irauteko arazoa bihurtu 
zaio Zapaterori PPtik urruntzea. Eta PSE 
bigarren mailako instantzia izango da ho
rretan. 

oihulari clown-a falta, baina eskuarki kei
nuetan serioa eta hitzetan neurtua den 
entrenatzaile honek ogasun funtziona
rioaren tenplea gogorarazten du gehia
go. Badu bere itxuran eta j anzkeran aze
ri edo zakur zaharraren jitea, bere arma 
eta plaka itzultzera behartua izan ondo
ren, han-hemenka asunto ilunak kudea
tzen dituen ikertzaile pribatuaren esteti
ka. 

Izan zituen Manek asteazkenean bere 
jokalarientzako kontsolamenduzko hi
tzak eta animozko besarkadak. Garai
pen guztietan dago derrota handi bat: ez 
dago ezer gauza batetik gehiago alden
tzen denik, lortu gabe hari gehien ingu
ratzen zaion hura baino. Eta Ramon Sai
zarbitoriak dioen bezala, guri, azkene
an, galtzailearen estetika gustatzen zai-

gu. Ez genuke irabazlearen paperera ohi
tzen jakingo. Esan zuen Greziako filosofo 
handi hark ere: horrelakoxea da futbola, 
aixkiriak. 


